
СКАКУН ПЯСЧАНЫ  
(АРЭНАРЫЯ) 

CICINDELA ARENARIA  

Атрад Цвердакрылыя  

Сямейства Жужалі 

 

Статус. III катэгорыя. Рэдкі від. 
Значэнне ў захаванні генафонду. Адзіны від 

політышчнага роду ў фауне Беларусі. 
Кароткае апісанне. Жук даўжынёй 6,5—  

10 мм. Верх медна-зялёны, матавы. Надкрылы з 
2 тонкімі, вельмі выгнутымі белымі 
перавязямі і верхавінкавай плямай. Сярэдзіна 
пярэдняспiнкі з рэдкімі белымі валаскамі, на 
надкрылах грубая рэдкая пункціроўка. Ніз і 
ногі зялёныя з металічным бляскам, стэрніты 
грудных сегментаў і бакавая паверхня брушка 
пакрыты доўгімі белымі валаскамі. Аснова 
ротавых частак і верхняя губа белыя. 

Асаблівасці біялогіі. Жукі трапляюцца ў чэр-
вені — жніўні. Кормяцца мурашкамі. Жыццё-
вы цыкл не вывучаны. 

1. Александровіч (асаб. павед.); 2. Максіменкаў (асаб. 
павед.) (Складальнік А.Р Александровіч). 

 

 

 
 
 
 
 
 

СКАКУН ПЕСЧАНЫЙ  
(АРЕНАРНЯ) 
VIENNENSIS  SCHRANK , 1781  

Coleoptera  

Carabidae 

 

 

 

 

 

 

Пашырэнне. Трапляецца ад Сярэдняй і Паў-
днёвай Еўропы да Заходняй Сібіры. На 
Беларусі адзначаны ў наваколлі Салігорска і 
Пінска (1, 2). 

Месцы пражывання. Сухія сыпучыя пяскі па 
берагах вадаёмаў, пясчаныя кар'еры. 

Колькасць і тэндэнцыі яе змянення. У Еўро-
пе колькасць віду скарачаецца. На Беларусі не 
вывучана. 

Асноўныя абмежавальныя фактары. Забру-
джванне і рэкрэацыйнае выкарыстанне месцаў 
пражывання віду. 

Развядзенне. Звестак няма. Прынятыя меры 
аховы. Не прымаліся. Неабходныя меры 
аховы. Арганізацыя заказніка ў вядомым 
месцы пражывання скакуна. 

 



 



Александровіч А.Р. 1993. Жужаль блытаны (iнтрыкатус). Жужелица путаная (интрикатус). Carabus 
intricatus L.,1761. Чырвоная кнiга Рэспублiкi Беларусь: Рэдкiя i тыя, што знаходзяцца пад пагрозай знiкнення 
вiды жывёл i раслiн. - 1993. - С. 207. 

 
ЖУЖАЛЬ БЛЫТАНЫ (ІНТРЫКАТУС) 
ЖУЖЕЛИЦА ПУТАНАЯ (ИНТРИКАТУС) 

CARABUS  INTRICATUS  L., 1761  

Атрад Цвердакрылыя Coleoptera Сямейства Жужалі Carabidae 

 
Статус. III катэгорыя. Рэдкі від. На Беларусі знаходзіцца на мяжы арэала. 
Значэнне ў захаванні генафонду. Адзшы від падроду Chaetocarabus  у фауне Беларусі. 
Кароткае апісанне. Жук даўжынёй 24— 36 мм. Цела пляскатае, верх сіні або фіялетавы. 

Надкрылы з 3 ланцужкамі бугаркоў і тонкімі прамежкамі, скульптура надкрылаў часта зблы-таная, 
нерэгулярная. Ніз, ногі, ротавыя часткі і вусікі чорныя. 

Пашырэнне. Сярэдняя, Паўднёвая і Паўднёва-Усходняя Еўропа (1). На Беларусі дакладна 
вядомы ў Белавежскай пушчы (2, 3), указанні для Беларускага Паазер’я (4) патрабуюць пац-
вярджэння. 

Месцы пражывання. Імшыстыя саснякі. 
Колькасць і тэндэнцыі яе змянення. У Белавежскай пушчы колькасць стабільная, але знач-

на ніжэйшая, чым у іншых відаў роду. 
Асноўныя абмежавальныя фактары. Невядомы. 
Асаблівасці біялогіі. Зімуе імага, жукі актыў-ныя з канца красавіка да кастрычніка. Размна-

жэнне ў маі — чэрвені, развіцце лічынак у чэрвені — жніўні, акукліванне ў жніўні. Жукі 
жывуць некалькі гадоў і кожны год размнажа-юцца. Жукі і лічынкі кормяцца малюскамі і лі-
чынкамі насякомых. Цеплалюбівы від. 

Развядзенне. Праводзілі ў лабараторных умо-вах, жыццевы цыкл вывучаны падрабязна (6). 
Прынятыя меры аховы. Ахоўваецца ў Бела-вежскай пушчы. 
Неабходныя меры аховы. Выяўленне новых месцаў пражывання віду і іх ахова. 
 
1 Крыжановский, 1979, 2 Арзамасаў, 1966, 3 Александровіч (асаб павед), 4 Радкевич, 1936, 5 Радкевич, 1970, 6 

Hurka, 1972 (Складальнік А Р Александровіч) 

 

 

 



Александровіч А.Р. 1993. Жужаль аблямаваны. Жужелица окаймленная. Carabus marginalis Fabr.,1794. 
Чырвоная кнiга Рэспублiкi Беларусь: Рэдкiя i тыя, што знаходзяцца пад пагрозай знiкнення вiды жывёл i 
раслiн. - 1993. - С. 208. 

 
ЖУЖАЛЬ АБЛЯМАВАНЫ    ЖУЖЕЛИЦА ОКАЙМЛЁННАЯ 

CARABUS  MARGINALIS  FABR., 1794  

Атрад Цвердакрылыя     Coleoptera 
Сямейства Жужалі     Carabidae 

 

 

Статус. III катэгорыя. Рэдкі від. На Беларусі 
праходзіць паўночна-заходняя мяжа арэала. 

Значэнне ў захаванні генафонду. Адзін з 2 
відаў падроду Callistocarabus  вялікага політы-
пічнага роду ў фауне Беларусі. 

Кароткае апісанне. Жук даўжынёй 20—  
26 мм. Верх чорна-фіялетавы, бакавыя краі пя-
рэдняспінкі і надкрылаў залаціста-жоўтыя, за-
лаціста-зялёныя або агніста-чырвоныя. Надкры-
лы дробназярністыя. Ніз, ногі, вусікі і ротавыя 
часткі чорныя. 

Пашырэнне. Усходнееўрапейскі від. Трапля-
ецца ад усходу Сярэдняй Еўропы да Заходняй 
Сібіры. На захад ад Беларусі вядомы толькі іза-
ляваныя папуляцыі.- На Беларусі — у наваколлі 

1. Арнольд, 1901; 2. Молодова, 1985; 3. Максіменкаў 
(асаб. павед.); 4. Пісаненка (асаб. павед.); 5. Аверин, 1938; 
6. Сметанин, 1981. (Складальнік А.Р. Александровіч). 

Быхава (1), Гомеля (2), Нароўлі (3), у Пры-
пяцкім запаведніку (4). 

Месцы пражывання. Сасновыя лясы ў рач-
ных далінах, на пясчанай глебе. 

Колькасць і тэндэнцыі яе змянення. Звестак 
няма. 

Асноўныя абмежавальныя фактары. Невядо-
мы. 

Асаблівасці біялогіі. Жукі актыўныя з мая па 
кастрычнік. Зімуе імага. Драпежнік-паліфаг, 
корміцца дажджавымі чарвямі, лічынкамі нася-
комых, маладымі смаўжамі (5, 6). 

Развядзенне. Звестак няма. 
Прынятыя меры аховы. Ахоўваецца ў Пры-

пяцкім запаведніку. 
Неабходныя меры аховы. Выяўленне новых 

месцаў пражывання і арганізацыя іх аховы.

 

 



 



Александровіч А.Р. 1993. Стафiлiн валасаты. Стафилин волосатый. Emus hirtus L.,1758. Чырвоная кнiга 
Рэспублiкi Беларусь: Рэдкiя i тыя, што знаходзяцца пад пагрозай знiкнення вiды жывёл i раслiн. - 1993. - С. 
211-212. 

СТАФІЛІН ВАЛАСАТЫ  СТАФИЛИН ВОЛОСАТЫЙ 

EMUS HIRTUS  L., 1758  

Атрад Цвердакрылыя     Coleoptera 
Сямейства Стафілініды     

Staphylinidae 

 
Статус.  III катэгорыя. Рэдкі від. Колькасць скарачаецца. 
Значэнне ў захаванні генафонду. Адзіны від роду. 
Кароткае апісанне. Жук даўжыней 18— 28 мм. Верх чорны, нiз сінi або фіялетавы. Цела 

падоўжнае, надкрылы ўкарочаныя, прыкрываюць толькі два першыя тэргiты брушка. На галаве, 
пярэдняспінцы і задняй палавіне брушка залаціста-жоўтыя, на заднім краі пярэдняспінкі і 
пярэдняй палавіне брушка цёмныя валаскі, надкрылы з папярочнай перавяззю з шэра-жоўтых 
валаскоў. Ногі і вусікі чорныя. 

Пашырэнне. Еўропа (1, 2). На Беларусі знойдзены ў Бярэзінскім запаведніку, наваколлі Мінска, 
Лагойска, Петрыкава (3, 4). 

Месцы пражывання. Лугі, узлескі, выганы. 
Колькасць і тэндэнцыі яе змянення. Звестак няма. 
Асноўныя абмежавальныя фактары. Невядомы. 
Асаблівасці біялогіі. Жыццёвы цыкл вывучаны недастаткова. Зімуе імага, жукі актыўны вясной 

і восенню. Драпежнікі, кормяцца лічынкамі і імага двухкрылых і цвёрдакрылых капрафагаў. 
Развядзенне. Звестак няма. 
Прынятыя меры аховы. Ахоўваецца ў Бярэзінскім запаведніку. 
Неабходныя меры аховы. Вывучэнне пашы рэння, выяўленне месцаў пражывання віду. 

1 Тихомирова, 1973, 2 Крыжановский, 1979, 3. Пісаненка (асаб. павед.), 4 Александровіч (асаб. павед.) 
(Складальнiк А. Р. Александровіч) 

 
 

 

 
 

 



 



Александровіч А.Р. 1993. Стафiлiн пахучы. Стафилин пахучий. Ocypus olens Müll.,1764. Чырвоная 
кнiга Рэспублiкi Беларусь: Рэдкiя i тыя, што знаходзяцца пад пагрозай знiкнення вiды жывёл i раслiн. - 
1993. - С. 212-213. 

СТАФІЛІН ПАХУЧЫ     СТАФИЛИН ПАХУЧИЙ 

Ocypus olens  Müll., 1764  

Атрад Цвердакрылыя     Coleoptera 
Сямейства Стафілінілы     Staphylinidae 

Статус. III катэгорыя. Рэдкі від, на Беларусі 
знаходзіцца каля паўночнай мяжы арэала, 
колькасць скарачаецца. Занесены ў Чырвоную 
кшгу СССР (1). 

Значэнне ў захаванні генафонду. Від з 
нешматлікага ў фауне Беларусі роду. 

Кароткае апісанне. Вялікі жук. Цела даўжы-
ней 20— 32 мм, падоўжнае, чорнае, матавае, з 
вельмі густой пункціроўкай. Надкрылы ўкаро-
чаны і прыкрываюць толькі першыя два тэргіты 

брушка, роўныя з пярэдняспінкай; крылы 
развітыя. Галава вялікая, вусікі і ногі чорныя. 

Пашырэнне. Еўропа (акрамя поўначы) (1). 
На Беларусі, як мяркуюць, наваколле Старых 
Дарог (пас. Новы) (2). 

Месцы пражывання. Лісцевыя лясы, узлескі. 
Колькасць і тэндэнцыі яе змянення. Звестак 

няма. 
Асноўныя абмежавальныя фактары. 
Невядомы. Асаблівасці біялогіі. Не вывучаны.  
Развядзенне. Звестак няма.  
Прынятыя меры аховы. Не прымаліся. 
Неабходныя меры аховы. Выяўленне месцаў 

пражывання.  Вывучэнне біялогіі віду і 
прапаганда яго аховы. 

1   Красная кннга СССР, 1984, 2 По страннцам Красной 
книги, 1987   (Складальнік А Р  Александровіч) 
 



Александровіч А.Р. 1993. Рагачык (алянёк) скромны. Рогачик (оленёк) скромный. Ceruchus 
chrysomelinus Hoch.,1785. Чырвоная кнiга Рэспублiкi Беларусь: Рэдкiя i тыя, што знаходзяцца пад 
пагрозай знiкнення вiды жывёл i раслiн. - 1993. - С. 216-217. 

 
РАГАЧЫК (АЛЯНЁК) СКРОМНЫ    РОГАЧИК (ОЛЕНЁК) СКРОМНЫЙ 

CERUCHUS  CHRYSOMELINUS  HOCH ., 1785  

Атрад Цвердакрылыя     Coleoptera  
Сямейства Рагачы     Lucanidae 
Статус. III катэгорыя. Рэдкі від, колькасць якога скарачаецца. 
Значэнне ў захаванні генафонду. Адзіны від роду ў фауне Беларусі. 
Кароткае апісанне. Жук даўжынёй 12— 16 мм. Верх пукаты, чорны, бліскучы. 

Галава і пярэдняспінка самца пакрыты дробнымі, самкі — даволі вялікімі крапінкамі. 
Жавалы самцоў расшыраныя, моцна выступаюць наперад, зверху з вуглаватым зубцом. 
Надкрылы падоўжаныя, з выразнымі глыбокімі баразёнкамі і пукатымі міжрадкоўямі. 
Вусікі з трохчленіка-вай булавой, ногі ржава-чырвоныя. 

Пашырэнне. Еўразія (акрамя крайніх поўдня і поўначы). На Беларусі вядомы ў 
Белавежскай пушчы (1), Бярэзінскім (2) і Прыпяцкім (3, 4) запаведніках. 

Месцы пражывання. Старыя яловыя лясы. Жукі на кветках і соку, які выцякае з 
дрэў 

Колькасць і тэндэнцыі яе змянення. Колькасць скарачаецца. 
Асноўныя абмежавальныя фактары. Зні-шчэнне старых спарахнелых дрэў. 
Асаблівасці біялогіі. Лёт жукоў у маі — чэрвені. Лічынкі развіваюцца 2—3 гады ў 

драўнiне, пераважна елкі, пашкоджанай бурай гнiллю. Акукліванне вясною (5).  
Развядзенне. Звестак няма. 
Прынятыя меры аховы. Не прымаліся. 
Неабходныя меры аховы. На тэрыторыі запаведнікаў ахоўваць адмёрлыя дрэвы елкі, 

драўні-на якіх пашкоджана бурай гніллю. 
 
1 Александровіч (асаб. павед.), 2. Флора и фауна заповедников СССР, 1989; 3 Арнольд, 1901, 4 

Пісаненка (асаб. павед.), 5 Pawłowski, 1960 (Складальнiк А.Р. Александровіч) 

 



 



Александровіч А.Р. 1993. Бронзаўка вялiкая зялёная (эругiноза). Бронзовка большая зелёная (эругиноза). 
Potosia aeruginosa Dr., 1770. Чырвоная кнiга Рэспублiкi Беларусь: Рэдкiя i тыя, што знаходзяцца пад пагрозай 
знiкнення вiды жывёл i раслiн. - 1993. - С. 213-214. 

 
БРОНЗАЎКА ВЯЛІКАЯ ЗЯЛЁНАЯ     БРОНЗОВКА БОЛЫІІАЯ ЗЕЛЁНАЯ 

(ЭРУГIНОЗА)     (ЭРУГННОЗА) 

POTOSIA  AERUGINOSA  DR., 1770  

Атрад Цвердакрылыя     Coleoptera 
Сямейства Пласцініставусыя     Scarabaeidae 

Статус. III катэгорыя. Рэдкі від. На Беларусі 
знаходзiцца на мяжы арэала. 

Значэнне ў захаванні генафонду. Адзiн з 3 
відаў роду ў фауне Беларусі. 

Кароткае апісанне. Жук даўжыней 22,8— 28,7 
мм, шырокі, умерана пукаты, ззаду слаба 
завужаны. Верх вельмі бліскучы, залаціста-
зялены. На надкрылах рэдкія дробныя кропкі, 
малапрыкметныя круглыя рэбры, бугры і 
ўвагнутасці. Пігiдый умерана пукаты, коса 
ўвагнуты з кожнага боку. Ніз і ногi зяленыя, 
часта з сiнім адлівам, пярэднiя галёнкі з 3 
зубцамі. 

Пашырэнне. Еўропа (акрамя поўначы). На 
Беларусі адзiнкавыя знаходкі ў наваколлі Бы-
хава ў мiнулым стагодцзі (1) і ў Белавежскай 
пушчы (2). 

Месцы пражывання. Старыя, пераважна 
шыракалістыя лясы, сады. Жукі жывуць у 
кронах і на ствалах дрэў, з якіх выцякае сок, 
радзей на кветках. 

Колькасць і тэндэнцыі яе змянення. Звестак 
няма. 

Асноўныя абмежавальныя фактары. Высечка 
старых дуплаватых дубоў, груш, яблынь. 

Асаблівасці біялогіі. Лёт жукоў з канца мая да 
сярэдзшы верасня, максiмум лёту з сярэдзіны 
чэрвеня да сярэдзiны жніўня. Лічынкі 
развіваюцца ў дуплах і трухлявай драўнiне дубу, 
грушы, яблыні. Зiмуюць лічынкі. Генерацыя 1—
2-гадовая (3). 

Развядзенне. Звестак няма.  
Прынятыя меры аховы. Ахоўваецца ў 

Белавежскай пушчы і Прыпяцкім запаведніку. 
Неабходныя меры аховы. Пакідаць у лесе 

асобныя засохлыя і мертвыя дубы, зберагаць 
старыя дуплаватыя дрэвы.  

1 Калекцыя Арнольда (ЗІН АН СССР), 2 Дзьячэнка 
(асаб. павед.), 3 Медведев, 1964 (Складальнік А.Р. 
Александровіч) 

БРОНЗАЎКА МАРМУРОВАЯ     БРОНЗОВКА МРАМОРНАЯ 

LIOCOLA  MARMORATA  FABR., 1794  
Атрад Цвёрдакрылыя      Coleoptera 

Сямейства Пласцініставусыя     Scarabaeidae 

Статус. III катэгорыя. Рэдкі від.  
Значэнне ў захаванні генафонду. Адзіны від роду у фауне Беларусі. 
Кароткае апісанне.  Жук даўжыней 19,8— 26,5 мм, падоўжаны, звужаны ззаду, умерана 

пукаты. Верх голы, бліскучы, чорна-бронзавы з мармуровым малюнкам са шматлікіх плямаў і 
штрыхоў. Бакавы край пярэдняспінкі часткова аблямаваны. Ніз пакрыты валаскамі, брушка 
пасярэдзше гладкае, краі 1—5 стэрнітаў з белымі плямамі. Ногі зяленыя з металічным бляскам, 
пакрытыя кропкамі і валаскамі, пярэднія галенкі з 3 зубцамі. Вусікі з 3-членікавай пласціністай 
булавой. 

Пашырэнне. Еўропа, Сібір, Далекі Усход. На Беларусі вядомы знаходкі у наваколлі Магілева 
(1), Мінска, Радашковіч (2), Мазыра (3), Белавежскай пушчы (4). 

Месцы пражывання. На дрэвах, дзе выцякае сок, на кветках на ўзлесках і палянах у старых 
лясах і садах. 

Колькасць і тэндэнцыі яе змянення. Звестак няма. 
Асноўныя абмежавальныя фактары. Высечка старых дуплаватых спарахнелых дрэў лісцевых 

парод. 
Асаблівасці біялогіі. Лёт жукоў з сярэдзшы чэрвеня да пачатку верасня. Лічынка развіваецца ў 

пнях і дуплах дубу, грушы, ясакара, асіны,  вярбы. Зімуюць лічынкі. Генерацыя  1-2-гадовая. 
Развядзенне. Звестак няма. 

Прынятыя меры аховы. Ахоўваецца ў Белавежскай пушчы. 
Неабходныя меры аховы. Ахова старых дуплаватых лісцевых дрэў.  
1 Арнольд, 1901, 2. Александровіч (асаб павед ), 3. Дзьячэнка (асаб павед.), 4 Максіменкаў (асаб. павед ), 5. Медведев, 1964   

(Складальнік А.Р. Александровіч) 

МАЙКА ЗМЕНЛІВАЯ (СТРАКАТАЯ) МАЙКА ИЗМЕНЧИВАЯ (ПЁСТРАЯ) 

MELOE  VARIEGATUS  DONOV ., 1793  

Атрад Цвердакрылыя     Coleoptera  
Сямейства Шпанкі     Meloidae 

Статус. III катэгорыя. На Беларусі 
знаходзіцца на мяжы арэала. 

Значэнне ў захаванні генафонду. Адзiн з 6 
відаў роду ў фауне Беларусі. 

Кароткае апісанне. Цела жукоў вялікае і 
масіўнае (даўжыня 11—42 мм). Надкрылы 
кароткія, на аснове заходзяць адно на адно, 
потым разыходзяцца. Брушка вельмі доўгае, 
прыкметна даўжэйшае за надкрылы, уздутае. 
Верх груба маршчакаваты бронзавы, зялёны 
або чырвона-фіялетавы, брушка з медна-
чырвонымі папярочнымі палосамі.  Самкі 
намнога большыя за самцоў. 

Пашырэнне. Еўропа (акрамя поўначы), За-
ходняя і Сярэдняя Азія. На Беларусі вядомы 
знаходкі ў наваколлі Горак (1), Мінска (2), Іва-
цэвічаў (3) і Стоўбцаў (4). 

Месцы пражывання. Адкрытыя біятопы, глі-
ністыя і пясчаныя агаленнi. 

Колькасць і тэндэнцыі яе змянення. Звестак 
няма. 

Асноўныя абмежавальныя фактары. Невядо-
мы. 

Асаблівасці біялогіі. Развіццё з гіперметамар-
фозам. 3 адкладзеных вясной яец выходзяць лі-
чынкі — трыунгуліны, якія актыўна ўзбіраюц-
ца на кветкі і там прымацоўваюцца да 
адзінкавых пчол.  Разам з імі трапляюць у 
пчаліныя гнёзды, дзе пасля лiньки кормяцца 
мёдам i пасля складаных пераўтварэнняў 
акуклiваюцца. 

Развядзенне. Звестак няма. 
Прынятыя меры аховы. Не прымалiся. 
Неабходныя меры аховы. Ахова вядомых i 

выяўленне новых месцаў пражывання жукоў. 
1. - Арнольд, 1901; 2. - Пiсаненка (асаб. 

павед.); 3.- Жукавец (асаб. павед.); 4. – 
Александровiч (асаб. павед.); (Складальнiк А.Р. 
Александровiч)  

